
ГОДИШНАТА ПРОГРАМА ЗА МЛАДИ НА ОПШТИНА ДЕЛЧЕВО ЗА 2024 ГОДИНА  

 

 ВОВЕД  

Програмата за млади на Општина Делчево е направена според потребите и приоритетите 

на младите и претставува Програма која ги дефинира планираните активности на Локалниот 

младински совет на Општина Делчево. Областите кои се претставени како приоритети за 

решавање се добиени преку формални и неформални состаноци со Локалниот младински 

совет на Општината, како и Собранието на млади составени од членови предложени од повеќе 

организации кои делуваат на територијата на Општина Делчево. 

 Со оваа Програма се очекува регулирање на односите помеѓу младите и сите други чинители 

во општеството со посебен акцент на локалната самоуправа и на Советот на oпштината како 

носители на политиките на локално ниво како и локалната заедница и бизнис -секторот кои 

треба да ја препознаат и унапредат положбата на младите, момќињата и девојчињата, 

односно на жените и мажите на локално ниво и во согласност со своите можности да 

одговорат на нив.  

Изразите употребени во оваа Програма кои се родово определени се однесуваат еднакво на 

лица од машки и женски пол. Одредени изрази употребени во оваа Програма го имаат 

следното значење: 

-Млади се лица на возраст од 15 до 29 години.  

-Младинска политика е збир на мерки и активности кои се преземаат за да се задоволат 

потребите на младите, со цел остварување на нивниот полн потенцијал. 

 - Младинско учество претставува процес кој им овозможува на младите учество и заедничко 

носење одлуки за политики и програми кои директно или индиректно го обликуваат животот 

на младите. 

 - Младинска работа претставува организиран и системски процес на едукација и поддршка 

на автентичниот развој на младите со цел остварување на нивниот целокупн личен, социјален 

и општествен потенцијал и нивно активно вклучување во животот на зедницата. 

 - Младински работници се квалификувани лица кои поседуваат компетенции за работа со 

млади луѓе спроведувајќи активности со кои се поддржува нивниот личен и социјален развој 

преку неформално учење. 

 Законска основа/оправданост на Програмата 

Програмата за млади на Општина Делчево за 2024 година е градена врз основа на Законот за 

локалната самоуправа („Службен весник на Република Македонија“ бр. 5/2002), а согласно 

Законот за младинско учество и младински политики („Службен весник на Република Северна 



Македонија“ бр.10/2020). Исто така, Програмата го консултира и Законот за еднакви можности 

„Сл. весник “ бр 201/15) и Стратегијата за родова еднаквост на Општина Делчево 2023/26.  

 ЦЕЛИ НА ПРОГРАМАТА 

 Оваа Програма има за цел да обезбеди: 

 - Kреирање и спроведување политика на млади на сите нивоа преку повеќесекторски пристап 

поаѓајќи од потребите и интересите на младите, вклучително и различните интереси кои 

произлегуваат од родовата припадност;  

- Учество на младите во процесите на креирање политики за млади, нивно информирање, 

промоција и заштита на нивните интереси, како и поттикнување на волонтерство, младински 

активизам и младинска работа;  

- Поттикнување личен, професионален и социјален развој на младите, како и давање 

поддршка и помош на локалните млади.  

Градење на капацитетите преку Локалниот младински совет, како репрезентативно тело на 

младите на локално ниво, како и сите организации за млади или организации кои се 

занимаваат со решавање младински прашања ќе бидат поддржани од страна на Општина 

Делчево. 

 Во оваа насока ќе овозможиме јакнење на капацитетите преку обуки, работилници, поддршка 

на младински иницијативи и идеи, кампови, како и други активности, преку кои младите ќе се 

стекнуваат со нови знаења и искуства како и афирмација на локално, национално или 

меѓународно ниво.  

За отпочнување  со реализацијата на Програмата, приоритетна задача би била отварање на 

Младински центар кој ќе биде во согласност со Законот за младинско учество и политики и ќе 

претставува место, каде ќе се организираат  работилници, дебати, формални и неформални 

дружби на младите со цел правилно искористување на голем дел од нивното слободно време, 

како и други активности за личниот, социјалниот и професионалниот живот на младите на 

локално ниво. 

Оваа активност ќе биде новитет во Програмата на млади за 2024 година, со основна цел 

директно вклучување на младите и младински претставнициво исполнување на нивните 

потреби, барања и цели. 

Еден од приоритетните проблеми детектирано од младинските претставници  е младинската 

(не)информираност. За таа цел потребно е изнаоѓање функционални методи за комуникација 

и методи на информирање на младите. Активностите кои се планираат, како и настаните и 

новините треба да се достапни за младите. Општината на својата web страна и на социјалните 

медиуми ќе ги информира младите и ќе ги ажурира информациите и активностите поврзани со 

млади.  

- Дополнително се планираат спроведување работилници, кампањи, креирање 

електронски групи ЛМС се со цел зголемување на информираноста, поголема 

вклученост на млади лица во реализација на идни активности. 



- Општина Делчево е дел од проектите за млади ЊМладински активизам за позелени 

општини“ поддржан од Европската Унија и ReLOaD2 преку програмата на УНДП, со кои 

се очекува зајакнување на капацитетите граѓанското општество и младите. Единицата 

на локалната самоуправа игра клучна улога во спроведување на голем дел од 

барањата регулирани со националното законодавство и стратешките документи. 

- Заврши постапката за формирање на нов Локален младински совет и Собрание на 

млади согласно Закон за младинско учество и младински политики, и беа 

верефицирани новите членови со нивните мандати од 2 години со можност за уште 

еден следен избор по истекот. 

 

 РАСПОРЕДУВАЊЕ НА БУЏЕТСКИТЕ СРЕДСТВА  

Активностите предвидени со оваа Програма ќе се финансираат од различни ставки во Буџетот 

на Општината и ќе се реализираат согласно можностите на Општина Делчево  во рамки на 

тековните годишни програми на општината и во соработка со граѓанските организации кои 

работат на темата -млади.  

По потреба оваа Програма ќе се дополнува со активности за кои ќе се утврди дека се во 

согласност со целите на Програмата и Законот за младинско учество и младински политики. 

 

 ДРУГИ ФОРМИ НА ДЕЛУВАЊЕ 

 

 Освен со финансиски средства, Општина Делчево ќе ги помага активностите на 

младите: 

 - обезбедување стручна, техничка и други видови помош;  

- учество на промотивни и протоколарни средби;  

- покровителство; 

 - организирање дебати, кампањи, форуми, трибини и сл. на теми што се од интерес на 

младите.  

За реализација на Програмата ќе бидат ставени на располагање сите човечки и 

технички ресурси со кои располага Општината. 

 Во исто време активно ќе се работи на унапредување на соработката на сите 

младински организации и младински тела на локално ниво, како и обезбедување 

позначаен институционален фокус и финансиска поддршка за млади и од државните 

фондови.  

 

 ЗАВРШНИ ОДРЕДБИ  

 

Оваа Програма влегува на сила осмиот ден од денот на донесувањето и ќе биде 

објавена во Службен гласник на Општина Делчево. 

 

 



 

Табеларен приказ на активности 

Годишната програма е во насока на остварување на поставените цели на Локалниот 

младински совет на Општина Делчево, како и остварување приоритетни области 

дефинирани во Годишната програма на Локалниот младински совет. 

Приоритетни области: 

1. Млади лица 

 

Приоритетна  
област 

Активност Очекуван 
резултат 

Временска 
рамка 

Вид на  
ресурси 

Цел 1 
Обезбедување 
канцеларија/ 
простор 
За правилно 
искористување 
на слободното 
време на 
младите-
формални, 
неформални 
дружби 

Активност 1: 
 
 
Обезбедувањ
е, 
дополнување 
со потребни 
материјали  

Резултат: 
 
 
Опремен и 
функционален 
младински 
центар 

 
 
 
 
 
Април-Јуни  

 
 
 
Просторија, 
Материјали, 
Човечки 
ресурси  

Цел 2 
 
Спортски 
теретани / 
активности на 
отворено 

Активност 2 
 
Поставување 
спортски 
справи на 
отворено 
 
 

Резултат 
 
Зголемен 
интерес кај 
младите за 
спорт/ 
Здраво 
население/ 
Достапност за 
сите 

 
 
 
 
Април-Јуни 

 
 
Справи, 
Видеонадзор, 
Човечки 
ресурси 



Цел 3 
 
Обезбедување  
спортски 
активности  
на отворено 

Активност 3 
 
Изградба на 
патека за 
трчање 

Резултат 
 
Зголемен 
интерес кај 
младите за 
спорт/ 
Здраво 
население 

 
 
 
 
Јули - Август 

 
 
Материјали, 
Човечки 
ресурси 

Цел 4 
 
Едукативни 
Кампањи за 
зголемување на 
свеста кај 
младите 
 /КАЖИ НЕ 
на: Наркотици 
Алкохолизам 
Булинг 

Активност 4 
 
Интегративни 
Едукации/ 
Промотивни 
кампањи  

Резултат 
 
Зголемена 
 Одговорност/ 
 
Намалување на 
корисници на 
пороците кои ја 
демнат се 
повеќе младата 
популација 

 
 
 
 
 
Мај- 
Декември 

 
 
 
 
Промотивени 
материјали, 
Обучувачи, 
Човечки 
ресурси 
 

Цел 5 
 
Зголемување на 
зелените 
површини/ 
Младински 
активизам за 
позелени 
општини 

Активност 5 
 
 
Пошумување 

Резултат 
 
 
Зелена планета 
Здрав живот 

 
 
 
 
март - април 

 
 
 
 
Садници 

Цел 6 
 
Подобрување   на 

Тоалетите во 
гимназијата  
 

 Активност 6 
 
Споделување  
на проблемот 
и 
потенцирање 
на неговата 
големина 

Резултат 
 
Зголемена 
хигиена 
/решавање на 
можни 
потенцијални 
ризици (кои ја 
потврдуваат 
сериозноста на 
проблемот) 

 
     
 
 
         2024 

 
 

 

 

 



 

 

 

 


